
即事

（二首）

作者：王冕　元

本作品收錄於《列朝詩集/甲前05》

灤水城頭六月霜，車華門外草皆黃。

旌旗影動千官慘，斧鉞光沉萬馬忙。

青象不將傳國璽，紫駝只引舊氈房。

諸郎不解風塵惡，爭指紅門入建章。

白草黃沙野色分，古今愁恨滿乾坤。

飛鴻點點來邊塞，寒雪紛紛落薊門。

風景淒涼只如此，人情囂薄複何論。

知機可有桑乾水，未入滄溟早自渾。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

